
Mərkəzi Seçki Komissi-
yası Katibliyinin media və 
ictimai əlaqələr şöbəsindən 
AZƏRTAC-a bildiriblər ki, 
seçkilərdə şəffaflığın təmin 
edilməsində xüsusilə mühüm 
əhəmiyyət kəsb edən veb-
kameraların quraşdırılması 
istiqamətində son hazırlıq işləri 
ilə tanış olan MSK sədri və 
Nəqliyyat, Rabitə və Yüksək 
Texnologiyalar naziri prose-
sin seçki qanunvericiliyinin 
tələblərinə uyğun dəqiqliklə 
yerinə yetirilməsi üçün öz 
tövsiyələrini veriblər.

Qeyd etmək lazımdır ki, 
dekabrın 23-də bələdiyyə 
seçkilərinin azad, ədalətli və 
şəffaf keçirilməsi məqsədi 

ilə bütün zəruri addımlar 
atılıb. Yerli və beynəlxalq 
müşahidəçilər, kütləvi informa-
siya vasitələrinin nümayəndələri 
və digər aşkarlıq institutlarının 
seçki prosesi boyunca azad və 
sərbəst fəaliyyət göstərmələri 
üçün hərtərəfli şərait yaradı-
lıb. Seçkilərdə bütün digər 
vasitələrlə yanaşı, ən son inno-
vativ nailiyyətlərdən səmərəli 
istifadə olunması səsvermə 
günü prosesləri əvvəldən-
axıradək fasiləsiz izləməyə, 
arasıkəsilmədən müşahidə 
aparmağa və şəffaflığın daha ge-
niş miqyasda təmin edilməsinə 
imkan verir. 

Azərbaycanın seçki 
təcrübəsində 11 ildir  uğurla 

tətbiq edilən və səsvermə 
günü seçki məntəqələrində 
prosesləri internet vasitəsilə 
hər kəs üçün açıq  platformada 
canlı nümayiş etdirən veb-
kameralardan bu il keçiriləcək 
bələdiyyə seçkilərində də 
istifadə olunması nəzərdə 
tutulub. Seçki məntəqələrində 
səsvermə günü proseslərinin 
birbaşa izlənilməsi üçün bütün 
ölkə coğrafiyasını əhatə edən 
1000 seçki məntəqəsində 
(bələdiyyə seçkiləri keçirilən 

məntəqələrin təqribən 20 
faizində) quraşdırılan veb-
kameralar vasitəsilə keyfiyyətli 
və fasiləsiz yayım imkanlarının 
təmin olunması üçün kamera-
ların tənzimlənməsi və digər 
texniki parametrlərin daha da 
təkmilləşdirilməsi daim diqqətə 
saxlanılır. Veb-kameralar seçki 
günü internet istifadəçilərinə 
istər ölkə daxilindən, istərsə 
də ölkə xaricindən MSK-
nın rəsmi internet səhifəsinə 
daxil olmaqla heç bir qey-
diyyat tələb olunmadan 
səsvermə, səslərin sayılması və 
nəticələrin müəyyənləşdirilməsi 
proseslərini fasiləsiz müşahidə 
imkanı yaradacaq. 

“Olimpiya Hərəkatı–2019” proqramının 
üçüncü mövsümünə yekun vurulub

Dünən  “Olimpiya 
Hərəkatı” proqramı 
çərçivəsində təşkil edilən Bakı 
birinciliyinin final mərhələsi 
keçirilib. 

AZƏRTAC xəbər verir 
ki, bununla da Azərbaycan 
Milli Olimpiya Komitəsinin 
(MOK), Təhsil Nazirliyinin, 
Gənclər və İdman Nazirliyinin, 
həmçinin Beynəlxalq Olimpi-
ya Komitəsinin ümumdünya 
tərəfdaşı olan “Coca-Cola” 
şirkətinin birgə təşkilatçılığı ilə 
2015-ci ildən həyata keçirilən 
proqramın üçüncüsünə də yekun 
vurulub. 

“Olimpiya hərəkatı” proq-
ramına daxil olan badminton, 
həndbol və velosiped yarışla-
rına Bakının 12 rayonundakı 
291 məktəbdən ümumilikdə 
13 mindən çox şagird qoşu-
lub. Noyabrdan məktəbdaxili 
yarışlarla start götürən layihənin 

final mərhələsində hər rayonda 
birinci yeri tutan komandalar 
mübarizə aparıblar.

Proqramın yekun tədbirində 
MOK-un vitse-prezidenti Çingiz 
Hüseynzadə, baş katibi Ağacan 
Abıyev, baş katibin müavini 
Azər Əliyev, Təhsil nazirinin 
müavini Firudin Qurbanov, 
Gənclər və İdman nazirinin 
müavini İsmayıl İsmayılov, 
Azərbaycan Velosiped İdman 
Federasiyasının vitse-prezidenti 
Sahib Ələkbərov, Olimpiya 
çempionları və digər qonaqlar 
iştirak ediblər.

Tədbirdə əvvəlcə həndbol 
üzrə yarışların final qarşılaşması 
keçirilib. Beləliklə, “Olimpiya 
Hərəkatı” proqramının həndbol 
yarışlarında 183, 12 və 80 saylı 
orta məktəblərin şagirdləri ilk 
üç pillədə qərarlaşıblar. Bad-
minton yarışlarında 286, 260 və 
276 nömrəli orta məktəblərin 

komandaları fərqləniblər. Velo-
siped yarışlarında isə ilk üç yeri 
müvafiq olaraq 308, 29 və 111 
nömrəli məktəblərin təmsilçiləri 
tutublar.

Sonda qaliblər mükafat-
landırılıblar. Məktəblilərin 
“Olimpiya Hərəkatı” idman 
proqramının əsası 2003-cü ildə 
“Coca-Cola” və Beynəlxalq 
Olimpiya Komitəsi tərəfindən 
qoyulub. “Olimpiya Hərəkatı” 
proqramı məktəblilərin daha 
fəal və sağlam həyat tərzinə 
cəlb olunmasına yardım edir 
və Azərbaycanda idmanın 
inkişafına töhfə verir. Proq-
ram “Bakı 2015” ilk Avropa 
Oyunlarının idman irsini davam 
etdirməklə Olimpiya İdman 
komplekslərindən, o cümlədən 
idman bazalarından səmərəli 
istifadə üçün fəaliyyətin təşkili 
məqsədini daşıyır.

Azərbaycan Respublikası Prezi-
denti Administrasiyasının Humanitar 
siyasət, diaspor, multikulturalizm və 
dini məsələlər şöbəsinin müdiri Fərəh 
Əliyeva Prezident İlham Əliyevin 
Azərbaycan Yazıçılar Birliyinin 85 
illik yubileyi münasibətilə təbrik 
məktubunu oxuyub. (Məktubun mətni 
qəzetin bugünkü nömrəsində dərc 
olunur).

Tədbirdə Azərbaycan Yazıçılar 
Birliyinin sədri, Xalq yazıçısı Anar 
çıxış edərək rəhbəri olduğu qurumun 
fəaliyyətini yüksək qiymətləndirdiyi 
üçün Prezident İlham Əliyevə 
təşəkkürünü bildirib. Ötən ilin de-
kabr ayında dövlətimizin başçısının 
qəbulunda olduğunu və bir neçə 
xahiş etdiyini söyləyən Azərbaycan 
Yazıçılar Birliyinin sədri vurğulayıb 
ki, Prezident bu xahişlərin hər birinə 
müsbət cavab verib. 

“Bu ilin may ayında Azərbaycan 
Yazıçılar Birliyinin üzvü olan üç şairə 
Xalq şairi, üç yazıçıya Xalq yazıçısı, 
üç yazıçıya isə Əməkdar incəsənət 
xadimi fəxri adları verildi. Bilirsiniz 
ki, Qarabağ münaqişəsi başlanan-
da məcburi köçkünləri Şüvəlandakı 
Yaradıcılıq Evinə yerləşdirmişdik. 
Yaradıcılıq evi Yazıçılar Birliyinin 
Ədəbiyyat Fondunun hesabına 

 tikilmişdi. Sonrakı illərdə qaçqınlar 
üçün şəhərciklər salınsa da, Yaradıcı-
lıq evinin təmirə ehtiyacı var idi. Bunu 
dövlətimizin başçısının diqqətinə çat-
dırdım, bundan sonra binanın təmirini 
dövlət öz üzərinə götürdü. Doqquz il 
əvvəl mən yazıçılar üçün ev tikilməsi 
barədə müraciət etsəm də, müəyyən 
səbəblərdən həll edilməmişdi. Bunu 
da Prezidentə dedim, bu da öz həllini 
tapdı. Nəhayət, Şabranda yaradıcı 
insanlar üçün şəhərcik salınmasını da 
ölkə başçısından xahiş etdim. Bu da 
müsbət həll olundu. Artıq orada tikinti 

işləri aparılır”, – deyə Xalq yazıçısı 
Anar qeyd edib.

Yazıçılara göstərilən dövlət qay-
ğısından söz açan Yazıçılar Birliyi-
nin rəhbəri deyib: “Sovet İttifaqının 
süqutundan sonra əksər ölkələrdəki 
yazıçılar birlikləri dağıldı. Bizdə isə 
ulu öndər Heydər Əliyev yazıçıları 
himayəsinə götürdüyü üçün Yazıçılar 
Birliyi yaşadı. Güman edirəm ki, 85 
il yaşamışıqsa, şərəflə yaşamışıq. 
Tariximizdə qara səhifələr də, faciəvi 
illər də olub. Bütün bunlara baxmaya-

raq, Yazıçılar Birliyi Azərbaycan dilini, 
ədəbiyyatını, mənəviyyatını qoruyub, 
yazıçıların müqəddəs ocağı kimi 
fəaliyyət göstərib, bundan sonra da 
göstərəcək”.

Xalq yazıçısı vurğulayıb ki, 
ölkəmizin dövlət müstəqilliyinin 
bərpasından sonra Yazıçılar Birliyi 
milli ədəbiyyatın, ana dilinin qorunub 
yaşadılmasında, azərbaycançılıq 
ideologiyasının formalaşmasın-
da böyük xidmətlər göstərib. 
Təşkilat bu illər ərzində həmişə 

xalqımızın mədəniyyət tarixini və 
mənəvi sərvətlər xəzinəsini bədii-
estetik düşüncənin bir çox qiymətli 
nümunələri ilə zənginləşdirib.

Tədbir bədii hissə ilə davam edib.
Gecədə Xalq şairləri Sabir 

Rüstəmxanlı, Nəriman Həsənzadə, 
Vahid Əziz, Yazıçılar Birliyinin katibi 
İlqar Fəhmi şeirlərini söyləyiblər. 

Yubiley tədbiri konsert proqramı 
ilə başa çatıb.

AZƏRTAC

“Sosial şəbəkələrin gənclərin həyatında rolu: 
müsbət və mənfi tərəfləri” mövzusunda 

interaktiv seminarlar davam edir

Son illərdə sosial 
şəbəkələrin milli təhlükəsizliyə 
yaratdığı təhdidlərlə bağlı 
narahatlıqlarını dünyanın inki-
şaf etmiş ölkələrinin nüfuzlu 
ictimaiyyət nümayəndələri 
və elmi mərkəzləri də eti-
raf edirlər. Burada müxtəlif 
mümkün risk ssenariləri – 
terrorçu, ekstremist, radikal 
qruplar tərəfindən sosial media 
platformalarından təbliğat və 

təşviqat aləti kimi geniş istifadə 
olunması, dini, milli, irqi ayrı-
seçkiliyə çağırışlar və digər 
təhdidlər birbaşa vətəndaşın, 
dövlətin və cəmiyyətin 
təhlükəsizliyinə qarşı yönəlib.

Azərbaycan Respubli-
kasının Prezidenti İlham 
Əliyevin və birinci xa-
nım Mehriban Əliyevanın 
bilavasitə təşəbbüsü və səyləri 
nəticəsində gənc nəslin 

vətənpərvərlik, xalqımızın 
qədim və zəngin tarixinə, milli 
adət-ənənələrinə, mədəni və 
mənəvi dəyərlərinə hörmət 
ruhunda tərbiyəsi, onların mü-
asir elmin və təhsilin verdiyi 
üstünlüklərdən bəhrələnmələri 
üçün dövlət tərəfindən geniş 
imkanların yaradılması ölkədə 
həyata keçirilən uğurlu milli 
inkişaf strategiyasının prioritet 
vəzifələrindəndir.

Dövlət Təhlükəsizliyi 
Xidmətinin (DTX) təşkilatçılığı, 
Təhsil Nazirliyinin dəstəyi 
ilə Bakının orta ümumtəhsil 
müəssisələrinin 10-cu və 11-ci 
sinif şagirdləri üçün “Sosial 
şəbəkələrin gənclərin həyatında 
rolu: müsbət və mənfi tərəfləri” 
mövzusunda interaktiv semi-
narlar davam edir. Bu seminar-
ların başlıca məqsədi də dövlət 
mənafelərinin təmin olunması, 
milli genofondun yad təsirlərdən 
və təhlükələrdən qorunmasıdır.

DTX-nin ictimai əlaqələr 
şöbəsindən AZƏRTAC-a 
bildiriblər ki, seminarlar Dövlət 
Təhlükəsizliyi Xidmətinin 
Heydər Əliyev adına Akademi-
yasının müəllimləri, DTX-nin 
təcrübəli əməkdaşları və digər 
ali təhsil müəssisələrinin bu 
sahə üzrə peşəkar mütəxəssisləri 
tərəfindən aparılır.

DTX-nin təşkilatçılığı, 
Təhsil Nazirliyinin və Abşeron 
Rayon İcra Hakimiyyətinin 
dəstəyi ilə Abşeron rayon 
Heydər Əliyev Mərkəzində 
keçirilən, yuxarı sinif 
şagirdlərinin də çıxışçı qismində 
iştirak etdikləri interaktiv 
seminara rayonun 41 məktəb və 
kollecinin müəllim və şagirdləri 
qatılıblar.

Əvvəlcə ulu öndər Heydər 
Əliyevin, Azərbaycanın 
müstəqilliyi və ərazi bütövlüyü 
uğrunda canlarını qurban vermiş 
Vətən övladlarının əziz xatirəsi 
bir dəqiqəlik sükutla yad edilib, 
dövlət himni səsləndirilib.

Sonra sosial şəbəkələrin 
insanların gündəlik həyatlarına 
təsiri, müsbət və mənfi 
tərəflərini əks etdirən videoçarx 
nümayiş olunub.

Abşeron Rayon İcra 
Hakimiyyəti başçısının birin-
ci müavini Fuad Cabbarov 
tədbiri açaraq belə mühüm 
maarifləndirmə və tədris forma-
larının əhəmiyyətini vurğulayıb. 

DTX-nin Heydər Əliyev 
adına Akademiyasının rəisinin 
birinci müavini Elşad Nəsirov 
mövzu üzrə ətraflı məlumat 
verərək bildirib ki, müasir infor-
masiya-kommunikasiya texnolo-
giyalarının inkişafı özünün fay-
dası ilə yanaşı, yeni təhlükələr 
də gətirir. Bu təhlükələrdən 
biri də sosial şəbəkələrdir 
ki, gənclər və yeniyetmələr 
tərəfindən düzgün və səmərəli 
istifadə olunmadıqda böyük 
fəsadlara yol aça bilər. Çalışmaq 
lazımdır ki, sosial şəbəkələrdən 
düzgün və qaydalara uyğun 
şəkildə istifadə olunsun. Bunun 
üçün gənclərimizin bu sahədə 
maarifləndirilməsi ən prioritet 
məsələlərdəndir.

Seminarda akademiyanın 
dosenti, psixologiya üzrə fəlsəfə 
doktoru M.Sadıqovanın, Bakı 
Dövlət Universitetinin müəllimi, 
hüquq üzrə fəlsəfə doktoru 
E.Balacanovun, DTX-nin 
əməkdaşı R.Bayramlının “Sosial 
şəbəkələr və milli təhlükəsizlik: 
mövcud təhdid və risklər”, 
“Sosial şəbəkələrdən məqsədli 
istifadənin faydaları”, “Sosial 
şəbəkələrin gənclərin psixika-
sına təsiri”, “Sosial şəbəkələrin 
gənclərin həyatında yaratdığı 
problemlərə ümumi baxış” 
və digər aktual mövzularda 
məruzələri dinlənilib.

Seminarda yuxarı sinif 
şagirdləri Səadət Vəliyeva 
və Sərxan Osmanov sosial 
şəbəkələrin müsbət və mənfi 
tərəflərinin öz təcrübələrində 
həyatlarına təsirləri barədə 
fikirlərini bölüşüblər.

Böyük maraqla qarşılanan 
seminar şagirdlərin yaxından 
iştirakı ilə onları maraqlandı-
ran suallar ətrafında interaktiv 
müzakirələrlə davam edib.

Azərbaycan Yazıçılar Birliyinin 
85 illiyi təntənəli şəkildə qeyd olunub

Dekabrın 19-da Azərbaycan Dövlət Akademik Opera və Balet 
 Teatrında Azərbaycan Yazıçılar Birliyinin (AYB) 85 illiyi təntənəli 
şəkildə qeyd olunub. Mərasimdə dövlət və hökumət nümayəndələri, 

Milli Məclisin deputatları, AYB-nin üzvləri iştirak ediblər. Əvvəlcə tədbir 
 iştirakçıları Azərbaycan Yazıçılar Birliyinin fəaliyyətinə həsr olunmuş 
sənədli filmə  baxıblar. 

Qarşıdan gələn 23 dekabr bələdiyyə 
seçkiləri ilə əlaqədar Mərkəzi  Seçki 
Komissiyasının sədri Məzahir 

Pənahov və Nəqliyyat, Rabitə və Yüksək 
Texnologiyalar naziri Ramin Quluzadə de-
kabrın 19-da komissiyanın inzibati binasın-
da yerləşən veb-kameralara texniki nəzarət 
mərkəzinə baxış keçiriblər. 

Bələdiyyə seçkiləri ilə əlaqədar 
veb-kameralara texniki nəzarət 

mərkəzinə baxış keçirilib

Müasir dövrdə internet istifadəçilərinin mütləq əksəriyyətinin həyatının ayrıl-
maz hissəsinə çevrilmiş sosial şəbəkələr təkcə rahat ünsiyyət, tanışlıq, gündəlik 
həyata aid məlumatların və şəkillərin paylaşımı platforması deyil, həm də 
ictimai-siyasi təsir və idarəetmə aləti, qarşıdurma və informasiya müharibəsi 

meydanıdır. Cəmiyyətin müxtəlif yaş qrupundan olan üzvləri, o cümlədən uşaqlar və 
yeniyetmələr də sosial şəbəkələrin imkanlarından geniş istifadə etməyə çalışırlar. Bu 
platformanın səmərəli əks-əlaqə imkanları onu əlverişli kommunikasiya vasitəsi olmaqla 
yanaşı, həm də təsir kanalına çevirir. Sosial şəbəkələr yenilikləri ilə bərabər, elmi-mədəni və 
mənəvi-əxlaqi dəyərlərə, gənc nəslin psixoloji-fiziki yetkinləşməsinə və tərbiyəsinə, ümumən 
ictimai davranış və münasibətlər sisteminə ciddi təhlükələr doğurur.

Mərkəzi Seçki Komissiyasının elanı
2020-ci il fevralın 9-na təyin edilmiş 

Azərbaycan Respublikasının Milli Məclisinə 
seçkilərdə kütləvi informasiya vasitələrində 
seçkiqabağı təşviqat aparmaq məqsədilə 
ölkə üzrə birmandatlı seçki dairələrinin 
60-dan çoxunda namizədləri qeydə alınmış 
siyasi partiyalara, siyasi partiyaların blokla-
rına aşağıda göstərilən kütləvi informasiya 
vasitələrində ödənişsiz efir vaxtı və dərc üçün 
yer ayrılacaq:

– İctimai Televiziya və Radio  Yayımları 
Şirkəti;

– “Azərbaycan” qəzeti;
– “Xalq qəzeti”;
– “Bakinski raboçi” qəzeti.

Yuxarıda göstərilən qurumlar, o 
cümlədən digər teleradio verilişləri 
təşkilatları və dövri nəşrlərin redaksiyala-
rı seçkiqabağı təşviqat üçün ödənişli efir 
vaxtı və yaxud dərc üçün yer ayrılmasının 
mümkünlüyünə dair qərar qəbul etdikdə, bu 
barədə Azərbaycan Respublikasının Mərkəzi 
Seçki Komissiyasına müvafiq bildirişlər 
göndərməli, efir vaxtının verilməsinə və 
dərc üçün yerin ayrılmasına görə ödənişin 
əsasları, şərtləri və məbləği barəsində 
məlumatları seçkilərin təyin edilməsi haqqın-
da qərarın rəsmi dərc olunmasından sonra 
ən geci 30 gün keçənədək dərc etməlidirlər. 

